
Շաբաթ, 4 Յունուար.- Սրբոցն՝ Բարսղի Հայ-
րապետին եւ եղբօր նորա Գրիգորի Նիւսացւոյն, 
Սեղբեստրոսի Հռոմայ Հայրապետին եւ Աբբայ Եփ-
րեմի Խորին Ասորւոյ։ Սբ․ Պատարագը մատուց-
ւեցաւ ի Սբ․ Գլխադիր։ Ժամարարն էր Տ․ Ներսեհ 
Աբղ․ Ալոյեան։

Կիրակի, 5 Յունուար.- Ե. Կիրակի Յիսնակի: 
Ս. Պատարագը մատուցուեցաւ ի Ս. Հրեշտակա-
պետաց: Ժամարարն էր Տ. Գէորգ Աբղ. Հայրա-
պետեան:

Կէսօրէ ետք, Լուսարարապետ՝ Տ. Սեւան 
Արք. Ղարիպեան նախագահեց Մայր Տաճարին մէջ 
պաշտուած Աւագ Տօներու առաջին հանդիսաւոր 
նախատօնակին:

Երկուշաբթի, 6 Յունուար.- Սրբոցն՝ Դաւթի 
Մարգարէին եւ Յակոբայ Տեառնեղբայր Առաքե-
լոյն (Տօն Առաքելական Ս. Աթոռոյս Երուսաղէմի): 
Օրուան Ս. Պատարագը Աւագ Սեղանին վրայ մա-
տոյց եւ քարոզեց Տ. Սամուէլ Ծ. Վրդ. Աղոյեան: 
«Հայր Մեր»-էն առաջ Լուսարարապետ՝ Տ. Սեւան 
Արք. Ղարիպեան նախագահեց Ս. Աթոռոյս հան-
գուցեալ Պատրիարքաց հոգիներուն համար կա-
տարուած հոգեհանգստեան պաշտօնին:

Կէսօրէ ետք, Լուսարարապետ Սրբազան 
Հայրը նախագահեց Մայր Տաճարին մէջ պաշտ-
ւած Ս. Ստեփանոսի նախատօնակին: Տօնին բուր-
վառակիր հայրերն էին Տ. Գէորգ Աբղ. Հայրա-
պետեան եւ Տ. Արշակ Աբղ. Ղազարեան:

Երեքշաբթի, 7 Յունուար.- Սրբոյն Ստեփանո-
սի Նախասարկաւագին եւ Առաջին Մարտիրոսին: 
Առաւօտեան ժամերգութեան աւարտին Ս. Աթո-
ռոյս հինգ բարեշնորհ սարկաւագներ եւ երկու 
ուրարակիրներ՝ առաջնորդութեամբ երկու բուր-
վառակիր վարդապետներու, մարգարտազարդ 
սաղաւարտներով եւ տապանակ ու բուրվառ ի 
ձեռին, պանծացուցին յիշատակը իրենց մտա-

տիպարին: Արարողութեան նախագահեց Լուսա-
րարապետ Սրբազան Հայրը: Ս. Պատարագը 
մատուցուեցաւ Աւանդատան մէջ գտնուող Ս. 
Ստեփանոսի խորանին վրայ: Ժամարարն էր Տ. 
Թէոդորոս Վրդ. Զաքարեան:

Չորեքշաբթի, 8 Յունուար.- Կէսօրէ ետք, 
գլխաւոր Առաքելոց նախատօնակին ի Ս. Յակոբ 
հանդիսապետեց Լուսարարապետ Սրբազան Հայ-
րը:

Հինգշաբթի, 9 Յունուար.- Սրբոց Առաքելոցն՝ 
Պետրոսի եւ Պօղոսի: Մայր Տաճարի Ս. Պետրոսի 
վերնամատրան մէջ Ս. Պատարագը մատոյց Տ. Ար-
շակ Աբղ. Ղազարեան:

Ուրբաթ, 10 Յունուար.- Կէսօրէ ետք, Պա-
տըրիարք Սրբազան Հայրը Տնօրէն Ժողովի ան-
դամներու առաջնորդութեամբ «Հրաշափառ»-ով 
մուտք գործեց Ս. Յակոբեանց Մայր տաճար, ուր 
նախագահեց Որդւոց Որոտման տօնի հանդիսա-
ւոր նախատօնակին, որմէ ետք Ս. Աթոռոյ՝ «Որ 
Էնն յէութեան» շարականի երգեցողութեամբ Մի-
աբանութիւնը թափօրով բարձրացաւ Պատրիար-
քարան:

Շաբաթ, 11 Յունուար.- Տօն Սրբոց Որդւոց 
Որոտման՝ Յակոբայ Առաքելոյն եւ Յովհաննու 
Աւետարանչին: Մայր Տաճարի Ս. Գլխադրի մատ-
րան մէջ օրուան Ս. Պատարագը մատոյց Լուսա-
րարապետ Սրբազան Հայրը: Քարոզեց՝ Ամենա-
պատիւ Պատրիարք Սրբազան Հայրը:

Պատարագէն ետք Լուսարարապետ Սրբա-
զան Հայրը ամպհովանիի տակ Ս. Խաչափայտի 
մասունքն ի ձեռին, նախագահեց եռադարձ մե-
ծահանդէս թափօրին: Ապա Միաբանութիւնը եւ 
ժողովուրդը թափօրով Ս. Աթոռոյ «Որ էնն յէութ-
եան» շարականի երգեցողութեամբ բարձրացան 
Պատրիարքարան: 

Կիրակի, 12 Յունուար.- Զ. Կիրակի Յիսնա-

կի: Առաւօտեան ժամերգութիւնը պաշտուեցաւ 
ի Ս. Յակոբ, ապա միաբան հայրեր մեկնեցան Ս. 
Յարութեան Տաճար: Ս. Պատարագը մատուցուե-
ցաւ մեր վերնամատրան մէջ: Հանդիսապետն էր 
Տ. Սեւան Արք. Ղարիպեան: Ժամարարն էր Տ. Վա-
նիկ Վրդ. Մանկասարեան: 

Չորեքշաբթի, 14 Յունուար.- Կաղանդ: Տա-
րեմուտ 2020 թուականին Քրիստոսի (Ըստ Հին 
Տոմարի): Մայր Տաճարի Աւագ Սեղանին վրայ 
պատարագեց եւ քարոզեց Տ. Գէորգ Աբղ. Հայրա-
պետեան: Ապա Միաբանութիւնը եւ ժողովուրդը 
բարձրացան Պատրիարքարան՝ երգելով Ս. Աթո-
ռոյ Մաղթերգը: Նորին Ամենապատուութիւնը 
շնորհաւորեց բոլոր ներկաները Նոր Տարուան 
առիթով եւ ըստ սովորութեան, նարինջ բաժնեց 
ամենուն:

Նոյն առաւօտեան Ս. Պատարագ մատուց-
ուեցաւ նաեւ ի Ս. Հրեշտակապետաց: Ժամարարը 
եւ քարոզիչն էր Տ. Ղեւոնդ Վրդ. Յովհաննիսեան:

Շաբաթ, 18 Յունուար.- Ճրագալոյց Ս. Ծննդ-
եան: Առաւօտեան ժամը 9:30-ին ընդհանուր ոս-
տիկանապետը, Երուսաղէմի ոստիկանապետը 
եւ Հին Քաղաքի պատասխանատու ոստիկաններ 
Պատրիարք Սրբազանին այցելեցին Ս. Ծնունդը 
շնորհաւորելու եւ դէպի Բեթղեհէմ թափօրին հսկո-
ղութիւնն ապահովելու:  

Ժամը 9:45-ին, Պատրիարք Սրբազան Հօր 
գլխաւորութեամբ Միաբանութիւնը ինքնաշարժե-
րու շարանով մը ճամբայ ելաւ դէպի Բեթղեհէմ: 
Ճամբու կիսուն Յունաց Ս. Եղիա վանքին առջեւ 
Պատրիարք Սրբազանը դիմաւորելու եկած էին 
Պէյթ-Սահուրի եւ Պէիթ-Ճալայի քաղաքապետները 
եւ պետական ներկայացուցիչները: Քաղաքի մուտ-
քին, ինքնաշարժներէն դուրս ելլելով, Պատրիարք 
Սրբազանը եւ Միաբանութեան անդամները յառա-
ջացան մինչեւ հրապարակ:

Բեթղեհէմի հրապարակին վրայ դիմա-
ւորուելով Բեթղեհէմի քաղաքապետէն եւ 
պաշտօնատարներէն, Հ.Ե.Մ.-ի եւ Հ.Մ.Ը.Մ.-ի 
սկաուտական խումբերու առաջնորդութեամբ, 
«Խորհուրդ Մեծ» շարականի երգեցողութեամբ 
թափօրը բարձրացաւ Ծննդեան Տաճարի Հայոց 
Վանքը:

Յետ միջօրէի ժամը 2-ին Պատրիարք Սըր-
բազան Հօր գլխաւորութեամբ «Հրաշափառ»-ով 

մուտք կատարուեցաւ Սիւնազարդ Գաւիթէն դէպի 
Ս. Ծննդեան Տաճարի Ս. Այրը: Ճրագալոյցի Ս. Պա-
տարագը Ս. Այրին մէջ մատոյց եւ քարոզեց Մեծի 
Տանն Կիլիկիոյ Կաթողիկոսութենէն Ս. Երկիր 
ժամանած Տ. Վարուժան Արք. Հերկելեան: Ապա 
Պատրիարք Սրբազանը նախագահեց Ծննդեան 
նախատօնակին, որմէ յետոյ Միաբանութիւնը 
զգեստաւորեալ, թափօրով եւ երգեցողութեամբ 
Սիւնազարդ գաւիթէն անցնելով բարձրացաւ Հա-
յոց Վանք: Բակին մէջ կարդացուեցաւ Ս. Ծննդեան 
Աւետարան եւ երգուեցաւ «Փառք ի բարձունս»:

Կիրակի, 19 Յունուար.- Տօն Ծննդեան եւ 
Աստուածայայտնութեան: Կէս գիշերէն առաջ ժա-
մը 10-ին սկսուած գիշերային պաշտամունքէն 
յետոյ, Միաբանութիւնը կ’իջնէ Ս. Ծննդեան Այր, 
ուր կը շարունակուի «Փառք ի բարձունս»-ի եր-
գեցողութիւնը: Պաղեստինեան կառավարութեան 
ներկայացուցիչներ ներկայ եղան, եւ աւարտին, 
Պատրիարք Սրբազան Հօր Ս. Ծննդեան հայերէն 
եւ արաբերէն պատգամներէն յետոյ մեկնեցան՝ 
շնորհաւորելով Պատրիարք Սրբազան Հայրը: 
Պաշտամունքները շարունակուեցան Տաճարին 
մէջ: 

Երկրորդ Ս. Պատարագը Աւագ Սեղանին 
վրայ մատոյց եւ քարոզեց Կ. Պոլիսէն ուխտաւո-
րաբար Երուսաղէմ ժամանած Տ. Յարութիւն Աբղ. 
Տամատեան: «Ջրօրհնէք»-ի արարողութեան հան-
դիսապետեց Մեծի Տանն Կիլիկիոյ Կաթողիկո-
սութենէն Ս. Երկիր ժամանած Տ. Գեղամ Արք. 
Խաչերեան, ով պատարագեց նաեւ Ս. Ծննդեան 
Այրին մէջ: Յաւարտ Ս. Պատարագի Միաբա-
նութիւնը շուրջառներով եւ շարականի երգե-
ցողութեամբ բարձրացան Հայոց Վանքի 
Տեսչարան, ուր կարդացուեցաւ Ս. Ծննդեան Աւե-
տարան եւ երգուեցաւ «Փառք ի բարձունս»: Պաշ-
տամունքներու աւարտին՝ առաւօտեան ժամը 
6:30-ին, Միաբանութիւնը վերադարձաւ Երուսա-
ղէմ:

Երուսաղէմի մէջ Ճրագալոյցի արարողու-
թիւն կը կատարուի Ս. Յարութեան Տաճարին 
մէջ: Ս. Գերեզմանին վրայ պատարագեց Տ. Կոմի-
տաս Վրդ. Շէրպէթճեան: Ապա Քրիստոսի Ս. Գե-
րեզմանի առջեւ կատարուեցաւ «Ջրօրհնէք»-ի 
արարողութիւն:

Առաւօտեան Ս. Յակոբեանց Մայր Տաճարի 
Աւագ Սեղանին վրայ պատարագեց եւ քարոզեց Տ. 

Ղեւոնդ Վրդ. Յովհաննիսեան: «Ջրօրհնէք»-ի արա-
րողութեան հանդիսապետեց Տ. Գեղամ Ծ. Վրդ. 
Զաքարեան:

Երկուշաբթի, 20 Յունուար.- Բ. օր Ծննդեան: 
Յիշատակ մեռելոց: Ըստ ընկալեալ սովորութեան 
Մայր Տաճարի Աւագ Խորանին վրայ պատարագեց 
Աւագ Թարգման Տ. Տիրան Աբղ. Յակոբեան: Հո-
գեհանգստեան կարգին նախագահեց Տ. Սեւան 
Արք. Ղարիպեան: 

Շաբաթ, 25 Յունուար.- Ս. Պատարագը մա-
տուցուեցաւ Մայր Տաճարի ձախակողմեան դասին 
մէջ գտնուող Ս. Աստուածածնի Խորանին վրայ: 
Ժամարարն էր Տ. Արբակ Աբղ. Սարուխանեան:

Կիրակի, 26 Յունուար.- Տօն Անուանակոչու-
թեան Տեառն: Առաւօտեան ժամերգութիւնը պաշ-
տուեցաւ ի Ս. Յակոբ, ապա միաբան հայրեր Լու-
սարարապետ Սրբազան Հօր գլխաւորութեամբ, 
«Հրաշափառ»-ով մուտք գործեցին Ս. Յարութեան 
Տաճար: Օրուան հանդիսաւոր Ս. Պատարագը 
Քրիստոսի Ս. Գերեզմանին վրայ մատոյց եւ քա-
րոզեց Տ. Պարետ Ծ. Վրդ. Երէցեան: 

Դէպի վանք դարձին, Հայոց Թաղի մուտքէն 
Միաբանութիւնը «Լոյս ի Լուսոյ» շարականի երգե-
ցողութեամբ մուտք գործեց Ս. Յակոբեանց Մայր 
տաճար, ուր Լուսարարապետ Սրբազան Հօր «Պահ-
պանիչ»-ով արձակուեցան: 

Կէսօրին Պատրիարք Սրբազան Հօր նախա-
գահութեամբ՝ միաբան հայրեր, սարկաւագներ, 
ժառանգաւոր սաներ եւ հաւատացեալ հայորդի-
ներ, ինքնաշարժներով մեկնեցան Յորդանան գետ, 
ուր կատարուեցաւ «Ջրօրհնեաց» արարողութիւն:

Երկուշաբթի, 27 Յունուար.- Տօն Ծննդեան 
Ս. Յովհաննու Կարապետին: Ս. Պատարագը մա-
տուցուեցաւ Մայր Տաճարին, աջակողմեան դասին 
մէջ գտնուող Ս. Կարապետի Սեղանին վրայ: Ժա-
մարարն էր Տ. Կորիւն Վրդ. Բաղդասարեան:

Շաբաթ, 1 Փետրուար.- Սրբոցն Թէոդոսի թա-
գաւորին եւ Մանկանցն Եփեսոսի: Ս. Պատարագը 
մատուցուեցաւ ի Ս. Գլխադիր: Ժամարարն էր Տ. 
Ղեւոնդ Վրդ. Յովհաննիսեան:

Կիրակի, 2 Փետրուար.- Ա. Կիրակի զկնի 
Ծննդեան: Ս. Պատարագը մատուցուեցաւ Մայր 
Տաճարի ձախակողմեան դասին մէջ գտնուող Ս. 
Աստուածածնի Խորանին վրայ: Ժամարարն էր Տ. 
Վազգէն Աբղ. Ալէքեան:

Շաբաթ, 8 Փետրուար.- Սրբոց հայրապե-
տացն՝ Աթանասի եւ Կիւրղի: Ս. Պատարագը մա-
տուցուեցաւ ի Ս. Գլխադիր: Ժամարարն էր Տ. Պա-
րետ Ծ. Վրդ. Երէցեան:

Կիրակի, 9 Փետրուար.- Բ. Կիրակի զկնի 
Ծննդեան: Ս. Պատարագը մատուցուեցաւ ի Ս. Յա-
րութիւն մեր վերնամատրան մէջ: Հանդիսապետն 
էր Տ. Սեւան Արք. Ղարիպեան: Ժամարարն էր Տ. 
Կոմիտաս Վրդ. Շէրպէթճեան: 

Ուրբաթ, 14 Փետրուար.- Նախատօնակին 
ի Ս. Յակոբ նախագահեց Պատրիարք Սրբազան 
Հայրը:

Շաբաթ, 15 Փետրուար.- Ս. Սարգսի Զօրա-
վարին եւ որդւոյ նորա Մարտիրոսին եւ չորեք-
տասան զինաւորացն: Ս. Պատարագը մատուց-
ւեցաւ Մայր Տաճարի Ս. Սարգսի մատրան մէջ: 
Ժամարարն էր Տ. Թէոդորոս Վրդ. Զաքարեան: Ըստ 
սովորութեան կատարուեցաւ Հոգեհանգստեան 
պաշտօն հանգուցեալ ազգային բարերարներու՝ 
Գալուստ եւ Սարգիս Կիւլպէնկեաններու եւ համայն 
Կիւլպէնկեան գերդաստանի ննջեցեալներուն հա-
մար:  

Կիրակի, 16 Փետրուար.- Գ. Կիրակի զկնի 
Ծննդեան: Ս. Պատարագը մատուցուեցաւ Մայր 
Տաճարի աջակողմեան դասին մէջ գտնուող Ս. 
Կարապետի Սեղանին վրայ: Ժամարարն էր Տ. 
Շնորհք Աբղ. Պալոյեան:

Շաբաթ, 22 Փետրուար.- Սրբոյն Իսահակայ 
Պարթեւ Հայրապետին մերոյ: Ս. Պատարագը մա-
տուցուեցաւ ի Ս. Գլխադիր: Ժամարարն էր Տ. 
Ներսեհ Աբղ. Ալոյեան:

Կիրակի, 23 Փետրուար.- Դ. Կիրակի զկնի 
Ծննդեան: Ս. Պատարագը մատուցուեցաւ ի Ս. Յա-
րութիւն մեր վերնամատրան մէջ: Հանդիսապետն 
էր Տ. Սեւան Արք. Ղարիպեան: Ժամարարն էր Տ. 
Գէորգ Աբղ. Հայրապետեան:

Կէսօրէ ետք նախատօնակին ի Ս. Յակոբ 
նախագահեց Պատրիարք Սրբազան Հայրը:

Երկուշաբթի, 24 Փետրուար.- Ս. Վարդանանց 
Զօրավարացն մերոց (1036 վկայիցն): Մայր Տա-
ճարի Աւագ Սեղանին վրայ ըստ սովորութեան 
պատարագեց եւ քարոզեց Ժառանգաւորաց վար-
ժարանի եւ Ընծայարանի տեսուչ՝ Տ. Թէոդորոս 
Վրդ. Զաքարեան: «Հայր Մեր»-էն առաջ Լուսա-
րարապետ Սրբազան Հայրը նախագահեց Ն. Ս. 

Օ. Տ. Տ. Գարեգին Բ. Ամենայն Հայոց Կաթողիկո-
սի անուան տօնին առթիւ կատարուած «Հայրա-
պետական Մաղթանք»-ին:

Չորեքշաբթի, 26 Փետրուար.- Կէսօրէ ետք, 
Տեառնընդառաջի մեծահանդէս նախատօնակը 
պաշտուեցաւ ի Ս. Յակոբ, որմէ ետք կատարուե-
ցաւ «Անդաստան» եւ մոմավառութիւն, նախա-
գահութեամբ՝ Լուսարարապետ Սրբազան Հօր:

Գիշերասկզբին Մայր Տաճարին մէջ կատա-
րուեցաւ «Եկեսցէ»-ի հսկման կարգը: Հանդիսա-
պետն էր Տ. Սեւան Արք. Ղարիպեան: 

Հինգշաբթի, 27 Փետրուար.- Տեառնընդա-
ռաջ: Տօն Քառասնօրեայ Գալստեանն Քրիստոսի 
ի Տաճարն: Օրուան հանդիսաւոր Ս. Պատարագը 
Մայր Տաճարի Աւագ Սեղանին վրայ մատոյց եւ 
քարոզեց Տ. Պարետ Ծ. Վրդ. Երէցեան:

Ուրբաթ, 28 Փետրուար.- Ս. Պատարագը մա-
տուցուեցաւ Ասորւոց Ս. Մարկոս Աւետարանչի 
եկեղեցւոյ մէջ: Հանդիսապետեց եւ Պատարագի 
ընթացքին քարոզեց Լուսարարապետ՝ Տ. Սեւան 
Արք. Ղարիպեան: Ժամարարն էր Տ. Արշակ Աբղ. 
Ղազարեան:

Շաբաթ, 29 Փետրուար.- Կ. Պոլսոյ Ս. Ժո-
ղովոյն Հարիւր Յիսուն Հայրապետացն: Ս. Պատա-
րագը մատուցուեցաւ ի Ս. Գլխադիր: Ժամարարն 
էր Տ. Վանիկ Վրդ. Մանկասարեան:

Կէսօրէ ետք, Մայր Տաճարի Աւագ խորանը, 
սեղանները եւ գլխաւոր սրբապատկերները, 
«Համբարձի» շարականը երգուած ժամանակ վա-
րագուրուեցան Պատրիարք Սրբազան Հօր, Գերա-
շնորհ եւ Հոգեշնորհ Հայրերու ձեռքով:

Կիրակի, 1 Մարտ.- Ա. Քառասնորդաց: Բուն 
Բարեկենդան: Փակեալ Խորանի Ս. Պատարագը 
Մայր Տաճարի Աւագ Սեղանին վրայ մատոյց 
Տ. Բարսեղ Վրդ. Գալէմտէրեան: Դպրապետի 
պաշտօնը վարեց Տ. Տիրան Աբղ. Յակոբեան: 
«Հայր Մեր»-էն առաջ քարոզեց Տ. Շնորհք Աբղ. 
Պալոյեան: 

Ուրբաթ, 6 Մարտ.- Նախատօնակին ի Ս. 
Յակոբ նախագահեց Լուսարարապետ Սրբազան 
Հայրը:

Շաբաթ, 16 Մարտ.- Սրբոյն Թէոդորոսի Զօ-
րավարին: Ս. Պատարագը մատուցուեցաւ ի Ս. 
Գլխադիր: Ժամարարն էր Տ. Ղեւոնդ Վրդ. Յովհան-

նիսեան:

Կէսօրէ ետք Լուսարարապետ Սրբազան Հօր 
գլխաւորութեամբ Միաբանութիւնը «Հրաշափառ»-
ով մուտք գործեց Ս. Յարութեան Տաճար, ուր 
պաշտուեցան ժամերգութիւնն ու նախատօնակը, 
ապա կատարուեցաւ Տնօրինական Սրբատեղեաց 
այցելութիւն Տաճարէն ներս: Թափօրապետն էր Տ. 
Վանիկ Վրդ. Մանկասարեան:

Կիրակի, 8 Մարտ.- Բ. Քառասնորդաց. 
Արտաքսման: Առաւօտեան ժամը 6-ին միաբան 
հայրեր մեկնեցան Ս. Յարութեան Տաճար: 
Գիշերային եւ Առաւօտեան ժամերգութիւնը 
պաշտուեցաւ մեր վերնամատրան մէջ եւ ապա 
մատուցուեցաւ Ս. Պատարագ: Պատարագիչն էր 
Տ. Կորիւն Վրդ. Բաղդասարեան: Ս. Պատարագէն 
ետք կատարուեցաւ եռադարձ մեծահանդէս 
թափօր Քրիստոսի Գերեզմանին եւ մէկ անգամ 
Պատանատեղւոյն շուրջ, նախագահութեամբ Լու-
սարարապետ Սրբազան Հօր:

Շաբաթ, 14 Մարտ.- Սրբոցն Կիւրղի Երուսա-
ղէմայ հայրապետին եւ միւս Կիւրղի եպիսկոպո-
սին եւ մօրն նորա Աննայի: Ս. Պատարագը մա-
տուցուեցաւ Մայր Տաճարի աւանդատան մէջ 
գտնուող Ս. Կիւրղի Սեղանին վրայ: Ժամարարն էր 
Տ. Վազգէն Աբղ. Ալէքեան: Ս. Պատարագէն ետք, 
կատարուեցաւ հոգեհանգստեան կարգ, վասն հոգ-
ւոցն Սուլթանի, Կարինէի, եւ ծնողացն Կարապետի 
եւ Մարիի եւ Կիւրեղեան գերդաստանի հոգինե-
րուն ի հանգիստ, հանդիսապետութեամբ Լուսա-
րարապետ Սրբազան Հօր:

Կիրակի, 15 Մարտ.- Գ. Քառասնորդաց. Անա-
ռակին: Ժամերգութիւններն ու Ս. Պատարագը 
մատուցուեցան Ս. Հրեշտակապետաց եկեղեցւոյ 
մէջ: Ժամարարան էր Տ. Տիրան Աբղ. Յակոբեան: 
«Հայր Մեր»-էն առաջ քարոզեց Տ. Թէոդորոս Վրդ. 
Զաքարեան:

Կիրակի, 22 Մարտ.- Դ. Կիրակի Քառասնոր-
դաց, Տնտեսի: Ս. Պատարագը մատուցուեցաւ 
Մայր Տաճարին, աջակողմեան դասին մէջ գտնը-
ւող Ս. Կարապետի Սեղանին վրայ: Ժամարարն էր 
Տ. Աղան Աբղ. Գոգչեան:

Շաբաթ, 28 Մարտ.- Կէսօրէ ետք Տ. Կոմիտաս 
Վրդ. Շէրպէթճեանի գլխաւորութեամբ փոքրաթիւ 
միաբան հայրեր մեկնեցան Ս. Յարութեան 
Տաճարին գաւիթը, ուր Հայոց Ս. Յովհաննէս 



ՅՈՒՆՈՒԱՐ – ՓԵՏՐՈՒԱՐ – ՄԱՐՏ 84 ՍԻՈՆ 2020

Աւետարանչի մատրան առջեւ կատարուեցաւ 
Երեկոյեան ժամերգութիւն եւ նախատօնակ: 
Ապա կատարուեցաւ Տնօրինական Սրբատեղեաց 
այցելութեան թափօր տաճարէն ներս: Թափօրա-
պետն էր Տ. Արբակ Աբղ. Սարուխանեան: 

Կիրակի, 7 Ապրիլ.- Ե. Կիրակի Քառասնոր-
դաց: Դատաւորին: Քրիստոսի Ս. Գերեզմանին 

վրայ, օրուան Ս. Պատարագը մատոյց եւ քարոզեց 
Տ. Պարետ Ծ. Վրդ. Երէցեան: Պատարագէն վերջ 
Քրիստոսի Ս. Գերեզմանին եւ Պատանատեղւոյն 
շուրջ կատարուած եռադարձ մեծահանդէս թա-
փօրին, որ աւարտեցաւ Տեսչարանին առջեւ, նա-
խագահեց պատարագիչ Հայր Սուրբը:

ԽՈՐՀՈՒՐԴ ԵՒ ԽՕՍՔ

Ազնուութիւնը՝ արտայայտուած բառերով վստահութիւն կը ներշնչէ, իսկ տալու 
ազնուութիւնը կը ստեղծէ սէր:

Լաու Ցու

Ազնուութիւնը աւելի կարեւոր է քան իմաստութիւնը, եւ արդէն ա՛յս սկիզբն է 
իմաստութեան:

Թէոտոր Իսահակ Րուպին

Ա՛յն ինչ որ չես կրնար բռնութեամբ ամբողջացնել, ազնուութեամբ կը յաջողիս:

Փուպլիլիոս Սայրոս

Լաւ պահէ՛ ներսդ ազնուութիւն կոչուող գանձը. գիտցի՛ր ինչպէս տալ առանց 
տատամսելու, կորսնցնել՝ առանց զղջալու, եւ ձեռք ձգել առանց գծուծ միջոցներու:

Ճորճ Սանտ

Հնարաւոր է հասնիլ միայն այն նպատակներուն, որոնց ուղղութեամ կ’ընթանանք:

Ճորճ Հալաս

Ազատուեցէք այն միտքէն, թէ ծովը կրնայ օր մը հանդարտիլ եւ սորվեցէք նա-
ւարկել ալիքներու մէջէն: 

Արիստոտել Օնասիս

Ժամանակը սահմանափակ է, մի՛ վատնէզ զայն ուրիշներու կեանքով ապրելու 
վրայ: 

Սթիւ Ճոպս

Բոլորն ալ յիմարութիւններ ընելու իրաւունք ունին, սակայն ոմանք կը չարաշահեն 
այդ արտօնութիւնը: 

Մայքըլ Կացեր

ՊԱՇՏՕՆԱԿԱՆՔ

Կիրակի, 5 Յունուար.- Սուրբ Աթոռոյս Գահա-
կալ՝ Ամենապատիւ Տ. Նուրհան Արք. Մանուկեան 
Պատրիարք Սրբազան Հայրը ընկերակցութեամբ 
Տ. Ասպետ Վրդ. Պալեանի այցելեց Պաղեստինի 
նախագահ՝ Տիար Մահմուտ Աբբասի նստավայր 
եւ հանդիպում ունեցաւ մեծայարգ նախագահին 
հետ: Հանդիպման ընթացքին Պատրիարք Սրբա-
զան Հայրը հրաւիրեց նախագահ Աբբասը ներկայ 
գտնուելու Հայոց Սուրբ Ծննդեան եւ Աստուածա-
յայտնութեան տօնակատարութիւններուն:

Հինգշաբթի, 9 Յունուար.- Երեկոյեան ժամը 
4-ին, Լուսարարապետ՝ Գերշ. Տ. Սեւան Արք. Ղա-
րիպեանի գլխաւորութեամբ Սրբոց Յակոբեանց 
Միաբանութիւնը Ս. Ծննդեան շնորհաւորութիւն-
ներու գնաց Ասորիներու եւ Ղպտիներու Եպիսկո-
պոսներուն եւ միաբանութեանց:

Նոյն օրը, Ամանորի եւ Ս. Ծննդեան տօնե-
րու առիթով Հայ Երիտասարդաց Միութեան Երու-
սաղէմի մասնաճիւղի վարչականները այցելե-
ցին Պատրիարքարան եւ հանդիպում ունեցան 
Ամենապատիւ Պատրիարք Սրբազան Հօր հետ: 
Հանդիպման ընթացքին վարչականները Պատըր-
իարք Սրբազան Հօր յանձնեցին 2020 տարւոյ 
օրացոյցը եւ շնորհաւորեցին անոր Ամանորը 
եւ գալիք Սուրբ Ծնունդը:

Շաբաթ, 11 Յունուար.- Ամանորի եւ Ս. 
Ծննդեան տօներու առիթով Ս. Աթոռոյս Լուսա-
րարապետ՝ Տ. Սեւան Արք. Ղարիպեան ընկերակ-
ցութեամբ Դիւանապետ՝ Տ. Կորիւն Վրդ. Բաղդա-
սարեանի շնորհաւորութեան գնաց Ս. Երկրի 
Պապական Նուիրակին:

Կիրակի, 12 Յունուար.- Սուրբ Աթոռոյս Լու-
սարարապետ՝ Գերշ. Տ. Սեւան Արք. Ղարիպեան, 
ընկերակցութեամբ Բեթղեհէմի Ս. Ծննդեան Տա-
ճարի Տեսուչ՝ Տ. Ասպետ Վրդ. Պալեանի, Դիւա-
նապետ՝ Տ. Կորիւն Վրդ. Բաղդասարեանի եւ Աւագ 
Թարգման՝ Տ. Տիրան Աբղ. Յակոբեանի այցելեց 

Ռամալլա եւ հանդիպում ունեցաւ Պաղեստինի 
վարչապետ՝ Տիար Մոհամադ Շտայէհիին հետ:

Հանդիպման ընթացքին Սրբազան Հայրը 
հրաւիրեց մեծայարգ վարչապետը ներկայ գըտ-
նուելու Հայոց Ս. Ծննդեան եւ Աստուածայայտ-
նութեան տօնակատարութիւններուն:

Կիրակի, 13 Յունուար.- Ինչպէս ամէն տարի, 
այս տարի եւս Տարեմուտի կէս-գիշերային զան-
գակահարութեան աւանդութիւնը տեղի ունեցաւ 
Վանքի Մեծ Բակին մէջ, ուր հաւաքուած էին միա-
բան հայրեր, ժառանգաւոր սաներ եւ Սաղիմա-
հայեր: Հնչեցին Մայր Տաճարի մեծ զանգերը. 
Ժառանգաւորաց սաներուն կողմէ «Փառք ի բար-
ձունս» երգով աւետուեցաւ աւանդական Նոր Տար-
ւան մուտքը: Ապա Հոգշ. Տ. Ասպետ Վրդ. Պալեան 
շնորհաւորեց ներկաներուն Ամանորը եւ գալիք 
Սուրբ Ծնունդը՝ մաղթելով բոլորին քաջառողջ 
կեանքի երկար օրեր:

15-17 Յունուար.- Ս. Ծննդեան եւ Աստուա-
ծայայտնութեան տօներուն առիթով Յունաստա-
նի Անթիլիասական թեմէն Գերշ. Տ. Գեղամ Արք. 
Խաչերեան, Անթիլիասական Եպիսկոպոսներէն՝ 
Գերշ. Տ. Վարուժան Արք. Հերկելեան եւ Սուրբ 
Ուխտիս միաբաններէն Հոգշ. Տ. Վազգէն Ծ. Վրդ. 
Գարայեան ժամանեցին Ս. Աթոռ:

Ուրբաթ, 17 Յունուար.- Ժառանգաւորաց 
Վարժարանի եւ Ընծայարանի համար Համշէնա-
հայ ուսանողներ հաւաքագրող եւ համակարգող 
Տիար Մարկոս Քէսեան այցելեց Պատրիարքարան 
եւ հանդիպում ունեցաւ Ամենապատիւ Պատրիարք 
Սրբազան Հօր հետ:

Նոյն օրը, երեկոյեան ժամը 4-ին, Ս. Ծննդեան 
տօներու առիթով Կ. Պոլիսէն Սուրբ Երկիր ժա-
մանած ուխտաւորներ Հոգշ. Տ. Յարութիւն Աբղ. 
Տամատեանի եւ Սեւան Կ. Սրկ. Արաբեանի առաջ-
նորդութեամբ այցելեցին Պատրիարքարան եւ ըս-
տացան Ամենապատիւ Պատրիարք Սրբազան Հօր 

օրհնութիւնը:

Երկուշաբթի, 20 Յունուար.- Երեկոյեան ժա-
մը 4-ին, Իսրայէլի մէջ Հայաստանի Արտակարգ 
եւ Լիազօր դեսպան՝ Տիար Արմէն Սմբատեան 
եւ ՀՀ նախագահի արարողակարգային բաժնի 
պատասխանատուներ այցելեցին Պատրիարքա-
րան եւ հանդիպում ունեցան Սուրբ Աթոռոյս 
Գահակալ՝ Ամենապատիւ Տ. Նուրհան Արք. Մա-
նուկեանի հետ: Հանդիպման ընթացքին քըն-
նարկուեցան Յունուար 25-ին ՀՀ նախագահ 
վսեմաշուք եւ մեծայարգ՝ Տիար Արմէն Սարգսեա-
նի Պատրիարքարան կատարելիք այցի մանրա-
մասներ:

Երեքշաբթի, 21 Յունուար.- Առաւօտեան 
ժամը 9-ին, Երուսաղէմի Պապական Նուիրակը 
այցելեց Պատրիարքարան եւ հանդիպում ունե-
ցաւ Սուրբ Աթոռոյս Գահակալ՝ Ամենապատիւ 
Պատրիարք Սրբազան Հօր հետ:

Նոյն օրը, առաւօտեան ժամը 10-էն մինչեւ 
կէսօր, յաջորդաբար Պատրիարքարան շնորհաւո-
րելու եկան Ֆրանչիսկեան Միաբանութիւնը՝ Քիւս-
թոտի գլխաւորութեամբ, Լատինաց Միաբանու-
թիւնը եւ Կաթոլիկ, Բողոքական, Հապէշ, Ղպտի եւ 
Ասորի Ուղղափառ Եկեղեցիներու հոգեւոր պետեր 
եւ ներկայացուցիչներ:

Նոյն օրը, երեկոյեան ժամը 4-ին, Ֆրանսայի 
թեմի առաջնորդ՝ Գերշ. Տ. Վահան Եպս. Յովհան-
նիսեան, Ֆրանսայի Մայր Եկեղեցւոյ եւ շրջակայ 
համայնքներէն հաւատացեալ ուխտաւորներու 
խումբով այցելեցին Պատրիարքարան եւ ստացան 
Պատրիարք Սրբազան Հօր օրհնութիւնը:

Իսկ ժամը 5-ին, Մեծ Բրիտանիոյ թեմի 
առաջնորդ՝ Գերշ. Տ. Յովակիմ Եպս. Մանուկեան 
ուխտաւորներու փոքրիկ խումբով այցելեցին 
Պատրիարքարան եւ ստացան Ամենապատիւ Պա-
տըրիարք Սրբազան Հօր օրհնութիւնը: 

Հինգշաբթի, 23 Յունուար.- Առաւօտեան 
ժամը 11-ին, Նիւ Եորքի Ս. Խաչ եկեղեցւոյ սպա-
սաւորներէն Արժ. Տ. Արշէն Քհնյ. Այվազեան 
ուխտաւորներու փոքրիկ խումբով այցելեցին 
Պատրիարքարան եւ ստացան Ամենապատիւ Պա-
տըրիարք Սրբազան Հօր օրհնութիւնը:

Ուրբաթ, 24 Յունուար.- Առաւօտեան ժամը 
10:30-ին, Հայաստանէն Հրազդանի Ս. Աստուա-
ծածին եկեղեցւոյ հոգեւոր հովիւ՝ Արժ. Տ. Համա-

զասպ Քհնյ. Գրիգորեան ուխտաւորներու խում-
բով այցելեցին Պատրիարքարան եւ ստացան 
Ամենապատիւ Պատրիարք Սրբազան Հօր օրհնու-
թիւնը:

Երեքշաբթի, 28 Յունուար.- Ամանորի եւ Ս. 
Ծննդեան տօներու առիթով Երուսաղէմի քաղա-
քապետ Տիար Մոշէ Լիոնի կողմէ կազմակերպ-
ւած ընդունելութեան Ս. Աթոռոյս կողմէ ներկայ 
գտնուեցաւ Լուսարարապետ Տ. Սեւան Արք. 
Ղարիպեան, ընկերակցութեամբ՝ Դիւանապետ 
Տ. Կորիւն Վրդ. Բաղդասարեանի: Իր խօսքին 
մէջ քաղաքապետը շնորհաւորեց Ս. Երկրի Քրիս-
տոնեայ, Հրեայ եւ Մահմետական համայնքներու 
հոգեւոր պետերուն Նոր Տարուան եւ Ս. Ծնունդի 
զոյգ տօներուն առիթով: 

Երկուշաբթի, 3 Փետրուար.- Հայաստանի 
Աբովեան քաղաքէն Արժ. Տ. Զոհրապ Քհնյ. Մանաս-
եան ուխտաւորներու խումբով այցելեցեցին Պա-
տըրիարքարան եւ ստացան Ամենապատիւ Պա-
տըրիարք Սրբազան Հօր օրհնութիւնը:

Հինգշաբթի, 6 Փետրուար.- Երուսաղէմի մէջ 
ԱՄՆ դեսպանատան «Պաղեստինեան Գործերու» 
վարիչ Տիար Քրիս Հոճես այցելեց Պատրիարքա-
րան եւ հանդիպում ունեցաւ Ամենապատիւ Պա-
տըրիարք Սրբազան Հօր հետ: Հանդիպման ըն-
թացքին անդրադարձ եղաւ ԱՄՆ նախագահ տիար 
Տոնալտ Թրամփի վերջերս հռչակած իսրայէլա-
պաղեստինեան խնդրի լուծման ծրագրին:

Չորեքշաբթի, 12 Փետրուար.- Երուսաղէմ 
Ռուս եկեղեցւոյ Արխիմանդրիթ Ալեքսանդր 
Ելիսովի ծննդեան 60-ամեակի առիթով իրենց 
վանքին մէջ տրուած հիւրասիրութեան ներկայ 
գտնուեցան Ս. Աթոռոյս Լուսարարապետ՝ Տ. 
Սեւան Արք. Ղարիպեան, ընկերակցութեամբ՝ Տ. 
Ղեւոնդ Վրդ. Յովհաննիսեանի եւ Տ. Կորիւն Վրդ. 
Բաղդասարեանի: 

Չորեքշաբթի, 19 Փետրուար.- Առաւօտեան 
ժամը 10:15-ին, Ամենայն Ռուսիոյ Ամենապատիւ 
Տ. Կիրիլ Պատրիարքի օրհնութեամբ Իսրայէլի 
մէջ Ռուսիոյ դեսպան՝ Տիար Անատոլի Վիկտո-
րով եւ Սուրբ Անդրեաս առաքեալի ֆոնդի հոգա-
բարձուներու խորհուրդի ատենապետ՝ Տիար Վլա-
տիմիր Եակունին այցելեցին Պատրիարքարան եւ 
հանդիպում ունեցան Ամենապատիւ Պատրիարք 
Սրբազան Հօր հետ:

Ուրբաթ, 21 Փետրուար.- Բեթղեհէմի քաղա-
քապետ՝ Տիար Անտոն Սալման այցելեց Պա-
տըրիարքարան եւ հանդիպում ունեցաւ Սուրբ 
Աթոռոյս Գահակալ Ամենապատիւ Տ. Նուրհան 
Արք. Մանուկեան Պատրիարք Սրբազան Հօր հետ:

Երկուշաբթի, 24 Փետրուար.- Առաւօտեան 
ժամը 11-ին, Իսրայէլի մէջ Թուրքիոյ Ընդհանուր 
Հիւպատոս՝ Տիար Ահմետ Ռըզա Տեմիրըր այցելեց 
Պատրիարքարան եւ հանդիպում ունեցաւ Ամենա-
պատիւ Պատրիարք Սրբազան Հօր հետ:

Չորեքշաբթի, 26 Փետրուար.- Երիքովի զին-
ւորապետը ընկերակցութեամբ հնագիտութեան, 
բնապահպանութեան, չափագրման եւ քաղաքա-
շինութեան բաժիններու աշխատակիցներու այ-
ցելեց Պատրիարքարան եւ հանդիպում ունեցաւ 
Սուրբ Աթոռոյս Գահակալ՝ Ամենապատիւ Տ. 
Նուրհան Արք. Մանուկեան Պատրիարք Սրբազան 

Հօր հետ: Հանդիպման ընթացքին զինուորապե-
տի ուշադրութեան յանձնուեցաւ Յորդանան գետի 
ափին կառուցուելիք հայկական եկեղեցւոյ յատա-
կագիծը, որու հիման վրայ Պատրիարքութեանս 
պիտի տրամադրուի հողատարածք:

Շաբաթ, 29 Փետրուար.- Անգլիկան եկեղե-
ցւոյ Երուսաղէմի եւ Միջին Արեւելքի թեմի նոր 
առաջնորդ՝ Հայր Հոսամ Նահումի ընտրուելուն 
առիթով տրուած ընդունելութեան ներկայ գտնուե-
ցան Ս. Աթոռոյս Լուսարարապետ՝ Տ. Սեւան Արք. 
Ղարիպեան, ընկերակցութեամբ՝ Դիւանապետ Տ. 
Կորիւն Վրդ. Բաղդասարեանի:

Երկուշաբթի, 2 Մարտ.- Իսրայէլի մէջ Հա-
յաստանի Արտակարգ եւ Լիազօր դեսպան՝ Տիար 
Արմէն Սմբատեան այցելեց Պատրիարքարան եւ 
հանդիպում ունեցաւ Ամենապատիւ Պատրիարք 
Սրբազան Հօր հետ:

ԽՈՐՀՈՒՐԴ ԵՒ ԽՕՍՔ

Ժամանակը առիթ կու տայ մեզի դրամ շահելու, իսկ դրամը՝ ժամանակ վատնելու:

Ժամանակը սպաննելու հազար ձեւ կայ, բայց յարութիւն տալու ոչ մէկ միջոց:

Կեանքը մեծ վաճառատուն մըն է, ուր ամէն ինչ կը գտնես բացի փնտռածէդ:

Կը յաղթէ ան՝ ով չի դադրիր փորձելէ:

Ժամանակն աւելի կարեւոր է, քան դրամը: Կրնաս աւելի շատ դրամ ունենալ, 
սակայն ժամանակ՝ երբեք:

Համբերութիւնը դառն է, սակայն անոր պտուղները քաղցր են:




